
				এই পাতাটির মুদ্রণ সংশোধন করা প্রয়োজন। 
《 |・ }
\,
উপদেশ শূন্ত থাকিবে ; তাছাদের বিদ্বানেরা আকাশের নীচে সৰ্ব্বাপেক্ষা অধম হইবে ; তাহাদের মধ্য হইতে অন্তায় প্রকাশিত হইবে এবং তাহাদের প্রতি তাহ প্রত্যাবৃত্ত হইবে।” এই অধৰ্ম্ম যুগে কোরআন অনুসরণ ভিন্ন আর কোন উপায় নাই । যিয়াদ বিন লবীদ (রঃ) হযরতকে (দ:) এক সময় জিজ্ঞাসা করিয়াছিলেন “ধৰ্ম্মজ্ঞান কিরূপে বিলুপ্ত হইবে, যখন আমরা কোরআন পড়িতেছি এবং আমাদের সস্তানগণকে পড়াইতেছি এবং তাহারা ও তাছাদের সস্তানগণকে পড়াইতেছে, এইরূপে পৃথিবীর ধ্বংস সময় পৰ্য্যন্ত চলিবে ?” তাহাতে হযরত বলিয়াছিলেন, “এই ইহুদী ও খুষ্ঠানগণ কি তওরাত ও ইঞ্জিল পড়ে না ? কিন্তু তাহারী কিছুই অভ্যাস করে না।” হযরত রসুলুল্লাহ (দঃ) বলিয়াছেন যে “তোমাদের মধ্যে দুইটী বস্তু ছাড়িয়া যাইতেছি । " যে পৰ্য্যন্ত তোমরা তাহ অবলম্বন করিয়া থাকিবে তোমরা পথভ্রান্ত হইবে না । তাহ আল্লাহর গ্রন্থ এবং আমার পদ্ধতি ( সুন্নত ) ৷”
আশাকরি এই “কোরান-কণিকা" পাঠকপাঠিকাগণের মনে মূল গ্রন্থজ্ঞানের তৃষ্ণা জাগাইবে । সুন্দরের সুন্দর ছবি কি সুন্দরের প্রতি কাহাকেও অনুরাগী করিবে না ?
রমন। ঢাকা ।


	মুহম্মদ শহীদুল্লাহ

৬৩,৩১ ইং

